
TISSA-UUM ONLINE: Bersempena dengan majlis konvokesyen Universiti Utara Malaysia 
yang ke-31, TISSA-UUM telah menganjurkan Majlis Makan Malam Alumni Perakaunan UUM 
bertempat di Hotel EDC UUM, Kuala Lumpur pada 17 November 2018 lalu. Tema yang 
dipilih ialah “Let’s Re-engage and Link up” meriah dengan kehadiran tetamu hampir 170 
orang. Ini termasuk tetamu kehormat yang terdiri daripada mantan-mantan dekan sekolah 
perakaunan yang telah melalui pelbagai fasa perubahan dalam pentadbiran dan juga pernah 
wujud dengan pelbagai nama sebelum dikenali sebagai TISSA-UUM pada hari ini. Di antara 
yang hadir ialah Prof. Noor Azizi Ismail, Timbalan Ketua Pengarah KPT, Prof. Datuk Mustafa 
Hanefah, Prof Madya Abdul Latif b. Shaikh Mohamed, Prof Kamil Md Idris dan Prof Ayoub 
Che Ahmad.   
 
Pada malam tersebut, para tetamu dari pelbagai kumpulan tahun graduasi dilihat sangat 
teruja bertemu kembali dengan rakan-rakan kampus dan juga pensyarah-pensyarah yang 
pernah menjadi tulang belakang kepada kejayaan mereka. TISSA-UUM selaku pihak 
penganjur mengambil inisiatif dan peluang ini untuk mengembalikan memori kampus kepada 
para alumni dengan menayangkan kembali gambar-gambar lama kampus yang ternyata 
memberi kesan nostalgia yang mendalam kepada mereka. Selain itu, perkembangan yang 
berlaku sepanjang penubuhan sekolah perakaunan sehingga ke hari ini turut dikongsi bagi 
memberikan gambaran kepada para alumni tentang perubahan-perubahan yang telah dilalui 
oleh alma mater mereka. 
Majlis ini berkonsepkan pakaian ‘smart-casual’ dalam warna ekslusif iaitu ‘black and gold’ 
dijalankan secara santai dengan menekankan elemen interaksi antara alumni sesama 
alumni dan juga para pensyarah. Ternyata kemeriahan terasa dan para tetamu tidak berhenti 
bersembang dalam suasana mesra dan penuh nostalgia. Majlis tersebut juga telah memberi 
penghargaan kepada dua orang alumni iaitu YM Raja Azura Raja Mahayuddin dan Dato’ Dr. 
V. Shanmughanathan di atas sumbangan mereka kepada TISSA-UUM. Diharapkan dengan 
penghargaan yang diberikan ini akan memberi inspirasi agar pada masa hadapan akan ada 
lebih ramai lagi alumni yang bersedia untuk kembali ke kampus berkongsi pengalaman dan 
kepakaran mereka kepada pelajar-pelajar perakaunan di TISSA-UUM.    
 
Dekan TISSA-UUM dalam ucapan aluan mengalu-alukan sokongan dan sumbangan semua 
alumni kepada alma mater dan berharap majlis ini menjadi platform untuk meningkatkan 
jaringan dan mengeratkan lagi hubungan. PM Dr Natrah Saad, Pengerusi JK Pelaksana, dan 
Dr. Ahmadasri b. Alaudin, Pengarah projek, melahirkan rasa syukur dengan perjalanan 
keseluruhan Majlis dan sambutan yang diberikan oleh alumni dan bekas-bekas dekan dan 
staf.  

